
 کی ریاستی اداروں کو HOCHULلانگ آئی لینڈ کے ساحلوں پر شارکوں کی نگرانی میں اضافے کے لیے گورنر 
  ہدایات

 
ریاستی ادارے شارکوں کی سرگرمی کا پتہ لگانے اور شارکوں کے ساتھ مڈ بھیڑ کو روکنے میں مدد کے لیے ساحلی 

  محافظوں کے عملے، گشت اور ساحل کی ڈرون سے نگرانی میں اضافہ کریں۔
  

  شارکوں سے بچاؤ کے وسائل اور تعلیم کے متعلق عوامی رابطے کو وسیع کریں
  
  

 ,Office of Parks) نے آج دفتر برائے تحفظِ پارکس، تفریحی و تاریخی مقامات Kathy Hochulگورنر 
Recreation and Historic Preservation) محکمۂ تحفظِ ماحولیات ،(Department of Environmental 

Conservation)  اور ریاستی پولیس کو ہدایات جاری کی ہیں کہ جنوبی ساحل سے آگے بحرِ اوقیانوس کے پانیوں
کے شارک کے ساتھ ہونے والے حالیہ سامنوں کے سبب وہ لانگ آئی لینڈ ریاستی پارک کے ساحلوں کے ساتھ ساتھ 

شارک مچھلیوں کی سرگرمیوں کی نگرانی، بشمول ڈرون اور ہیلی کاپٹر سے نگرانی، سخت گشت کا نفاذ کریں۔ گورنر 
نے ریاستی اداروں کو شارک کے تحفظ کے وسائل اور تعلیم پر عوام سے رابطے کی کوششوں کو وسیع کرنے کی 

  بھی ہدایت کی ہے تاکہ ساحل سمندر پر جانے والوں کو محفوظ رہنے میں مدد مل سکے۔ 
   

چونکہ نیویارک کے مکین اور سیاح موسمِ گرما سے لطف اندوز ہونے کے لیے ہمارے  " نے کہا،Hochulگورنر 
ہم شارک کے لیے " "خوبصورت لانگ آئی لینڈ کے ساحلوں کا رخ کرتے ہیں، ان کی حفاظت ہماری اولین ترجیح ہے۔

گشت بڑھانے اور ساحلِ سمندر پر جانے والوں کو ممکنہ طور پر خطرناک حالات سے بچانے کے لیے عملی اقدامات 
کر رہے ہیں۔ میں نیویارک کے تمام مکینوں کو مقامی حکام کی بات سننے اور احتیاطی تدابیر اختیار کرنے کی ترغیب 

  "دیتی ہوں تاکہ اس موسم گرما میں ساحل کی محفوظ اور ذمہ دارانہ سیروں کو یقینی بنایا جائے۔
   

گورنر کی ہدایت پر، ریاستی محکمہ برائے پاکس سمندری ساحلوں پر اوور ٹائم کے ذریعے لائف گارڈ کے عملے میں 
 فیصد اضافہ کرے گا۔ اس کا مطلب ہو گا کہ ہر فیلڈ میں تقریباً دو سے چار لائف گارڈز ہوں گے، جو ساحل سے، 25

سرف بوٹس کے ذریعے، اور ڈرون کے ذریعے ساحل کی نگرانی کے ایک بہتر پروگرام کے ذریعے شارکوں اور 
دیگر سمندری حیات کی نگرانی میں اضافہ کریں گے۔ ڈرون کی توسیع شدہ دستیابی کے ذریعے نگرانی کے اضافی 

میں دستیاب ڈرونز ایک سے  (Jones Beach State Park)اقدامات بھی ہوں گے، جن میں جونز بیچ سٹیٹ پارک 
میں دستیاب ڈرونز ایک  (Robert Moses State Park)بڑھ کر تین ہو جائیں گے اور رابرٹ موسز سٹیٹ پارک 

کو اس کا اپنا پہلا ڈرون تفویض کیا جائے  (Hither Hills State Park)سے بڑھ کر دو، اور ہیدر ہلز سٹیٹ پارک 
گا۔ پارک کی پولیس کے پاس کارروائی کرنے کے لیے حسبِ ضرورت ایک ڈرون بھی دستیاب ہے۔ لانگ آئی لینڈ 

 میل تک وسیع ہو جائیں 11سٹیٹ پارک کے ساحلوں پر ڈرون سے نگرانی کی صلاحیتیں بھی موجودہ چار میل سے 
گی۔ مزید برآں، ریاستی محکمۂ پارکس نے دستیاب ڈرون نگرانی کے دورانیئے کو بڑھانے کے لیے اضافی ڈرون 

( Long Island State Parks)بیٹریاں اور تیز رفتار بیٹری چارجرز حاصل کیے ہیں۔ لانگ آئی لینڈ سٹیٹ پارکس 
 سند یافتہ ڈرون آپریٹرز ہیں، جن میں مزید چھ آپریٹرز کا آئندہ ہفتوں میں سرٹیفیکیشن مکمل کرنا متوقع 13کے پاس 

  ہے۔
  



  :دیگر نئے اقدامات میں شامل ہیں

 پانیوں کی تلاشی لینے کے لیے پارک پولیس کی گشتی کشتیاں تعینات کرنا۔  

 جنوبی ساحل کے پانیوں پر ریاست نیویارک کی پولیس کا ہیلی کاپٹر گشت روانہ کرنا۔  

  ،سوشل میڈیاDEC listserv اور ویب سائٹ کے ذریعے تعلیم پر مرکوز رابطہ مواد کو عوام میں تقسیم ،

  کرنا۔

  ،ممکنہ طور پر شارک نظر آنے کے بارے میں وسائل اور معلومات کے تبادلے کے لیے وفاقی، ریاست

کاؤنٹی، اور مقامی شراکت داری کو مضبوط بنانا اور شارک و دیگر مچھلیوں کی درست شناخت میں معاونت 

  کو بہتر بنانا۔

   
ریاستی محکمۂ پارکس کے شارک سے حفاظت کے رہنماء خطوط کے تحت، شارک کو دیکھنے کے بعد تیراکی کو 

معطل کر دیا جاتا ہے تاکہ ڈرون کے ذریعے ساحل کا معائنہ کیا جا سکے۔ ساحل سمندر پر آنے والوں کی بہتر حفاظت 
کے لیے آخری بار شارک دیکھے جانے کے کم از کم ایک گھنٹہ بعد تیراکی دوبارہ شروع کرنے کی اجازت 

 Long Island Coastal Awareness)ہے۔ شارک نظر آنے کے تمام واقعات لانگ آئی لینڈ ساحلی آگاہی گروپ 
Group)  کو بھیجے جاتے ہیں، جو کہ کوئینز سے لانگ آئی لینڈ تک پھیلے ہوئے بلدیات، اداروں اور نجی بیچ

 افراد پر مشتمل ہے۔ ریاستی محکمۂ پارکس کے لائف گارڈز پانی کی مسلسل چھان بین اور گشت کر 180آپریٹرز کے 
  رہے ہیں اور کسی شارک یا ممکنہ طور پر خطرناک دیگر سمندری حیات پر نظر رکھتے ہیں۔

   
شارک کے ساتھ آمنا سامنا ہونے کے خطرے کو کم کرنے کے لیے، ریاست نیویارک کے محکمۂ تحفظِ 

  : کی سفارش کرتا ہےشارک سے حفاظت کی مندرجہ ذیل تجاویزماحولیات 

  والے علاقوں میں جانے سے گریز کریں۔ (سیلز)سگ ماہی  

  چارہ مچھلی کے گروہوں والے علاقوں سے پرہیز کریں، جن میں اکثر مچھلی سمندر کی سطح پر پڑی ہوتی

  ہے، سمندری پرندے غوطے لگا رہے ہوتے ہیں، یا ڈولفن جیسے سمندری ممالیہ جانور موجود ہوتے ہیں۔

 ان علاقوں سے جانے سے گریز کریں جہاں لوگ مچھلی پکڑ رہے ہوں۔  

 غروبِ آفتاب، طلوعِ آفتاب، یا رات کے وقت سمندر میں تیرنے سے گریز کریں۔  

 گدلے پانی میں جانے سے گریز کریں۔   

 ۔تنہائی سے گریز کریں۔ تیراکی، پیڈلنگ، کیاک اور سرفنگ گروہوں کی شکل میں کریں  

 ساحل کے قریب تیراکی کریں، جہاں آپ کے پاؤں نیچے زمین کو چھو سکتے ہوں۔  

 ہمیشہ لائف گارڈز اور پارک کے عملے کی ہدایات پر عمل کریں۔  

 ساحلوں پر لگے تمام نشانات کی پابندی کریں۔  

  
###  

